
1. Максаты жана милдеттери
Кыргыз Республикасынын «Аңчылык жана мергенчилик чарбасы жөнүндө» мыйзамына өзгөртүүлөрдү киргизүү тууралуу Кыргыз Республикасынын мыйзам долбоору конкурстук комиссияны түзүүдө натыйжалуулук жана ыкчамдуулукту жогорулатуу, ошондой эле Кыргыз Республикасынын белгилүү бир мергенчилик жерлеринде мергенчилик чарба ишин жүргүзүү укугун юридикалык жактарга берүү боюнча арыздарды убагында карап чыгуу максатында иштелип чыккан.

Мыйзам долбоорунун негизги милдеттери:  
• Конкурстук комиссиянын курамында өкмөттүк эмес уюмдардын (ӨЭУ) өкүлдөрүнүн жоктугунан келип чыккан тоскоолдукту жоюу;  
• Конкурстук комиссияны түзүү мөөнөттөрүн кыскартуу жана анын ишин баштоо;  
• Аңчылыкты пайдалануучулар канааттануусун жогорулатуу үчүн мергенчилик чарба ишин жүргүзүү укугун берүү процедураларын тездетүү;  
• Административдик тоскоолдуктарды азайтуу жана мергенчилик жерлерин бөлүштүрүү процесси боюнча аңчылыкты пайдалануучулардын ишенимин арттыруу.  

2. Баяндоо бөлүгү  
Учурда Кыргыз Республикасынын мыйзамдарына ылайык, Кыргыз Республикасынын белгилүү бир мергенчилик жерлеринде мергенчилик чарба ишин жүргүзүү укугун юридикалык жактарга берүү боюнча конкурстук комиссиянын курамына өкмөттүк эмес уюмдардын (ӨЭУ) өкүлү кирет.  
Бул норманы колдонуу практикасы көрсөткөндөй, ӨЭУ өкүлдөрү көп учурда жок же катышууга кызыкдар болбойт. Натыйжада, конкурстук комиссияны түзүү узак убакытка созулат жана анын иши убагында башталбай калат.  
Конкурстук комиссияны белгиленген мөөнөттө түзө албоо мергенчилик чарба ишин жүргүзүү укугун юридикалык жактарга берүүдө кечигүүлөргө алып келет, бул аңчылыкты пайдалануучулардын нааразычылыгын жаратып, аңчылык ресурстарын башкаруунун натыйжалуулугун төмөндөтөт.  
ӨЭУ өкүлдөрүн киргизүүнү талап кылбоо аталган кечигүүлөрдү алдын алууга, комиссиянын убагында ишин баштоосуна жана мергенчилик чарбаны башкаруусуна жооптуу органдардын натыйжалуулугун жогорулатууга мүмкүндүк берет.  
3. Мүмкүн болуучу социалдык, экономикалык, укуктук, укук коргоочулук, гендердик, экологиялык, корруациялык кесепеттердин божомолдору  
Бул Кыргыз Республикасынын мыйзам долбоорун кабыл алуу социалдык, экономикалык, укуктук, укук коргоочулук, гендердик, экологиялык жана коррупциялык кесепеттерге алып келбейт.  

4. Мыйзамдарга шайкештигин талдоо
Сунушталган Кыргыз Республикасынын мыйзам долбоору колдонуудагы мыйзамдардын ченемдерине, ошондой эле Кыргыз Республикасы катышуучусу болуп саналган, белгиленген тартипте күчүнө кирген эл аралык келишимдерге каршы келбейт.

5. Каржылоо зарылдыгы жөнүндө маалымат
Бул мыйзам долбоорун кабыл алуу республикалык бюджеттен кошумча чыгымдарды алып келбейт.

6. Регулятивдик таасирди талдоо жөнүндө маалымат
Кыргыз Республикасынын «Нормативдик укуктук актылар жөнүндө» мыйзамына ылайык, бул мыйзам долбооруна регулятивдик таасирди талдоону талап кылбайт, анткени анын нормалары ишкердик ишти жөнгө салууга багытталган эмес.

